
III. OUTRAS DISPOSICIÓNS

CONSELLERÍA DE CULTURA, EDUCACIÓN E ORDENACIÓN UNIVERSITARIA

EXTRACTO da Orde do 22 de decembro de 2016 pola que se establecen as 
bases reguladoras da subvención a concellos de Galicia para a mellora das 
coleccións bibliográficas das bibliotecas ou axencias de lectura públicas 
municipais integradas na Rede de bibliotecas de Galicia e se procede á súa 
convocatoria para o ano 2017.

BDNS (Identif.): 327786.

De conformidade co previsto nos artigos 17.3.b) e 20.8.a) da Lei 38/2003, do 17 de no-
vembro, xeral de subvencións, publícase o extracto da convocatoria cuxo texto completo 
se pode consultar na Base de datos nacional de subvencións  (http://www.pap.minhap.gob.
es/bdnstrans/index). 

Primeiro. Obxecto

Fixar as bases reguladoras da subvención para a adquisición de fondos bibliográficos 
con destino ás bibliotecas ou axencias de lectura públicas municipais integradas na Rede 
de bibliotecas de Galicia para o ano 2017, coa finalidade de posibilitar a mellora dos fondos 
bibliográficos que configuran as coleccións das bibliotecas públicas municipais de Galicia, 
mediante a adquisición de novidades bibliográficas, co fin de colaborar na súa actualiza-
ción e mantemento e, deste xeito, dar cumprida resposta ás demandas dos usuarios.

Segundo. Beneficiarios

Poderán optar a estas subvencións os concellos de Galicia, titulares de bibliotecas ou 
axencias de lectura pública integradas na Rede de bibliotecas de Galicia.

Non poderán ser beneficiarios destas axudas aqueles que se atopen nalgún dos supos-
tos previstos nos puntos 2 e 3 do artigo 10 da Lei 9/2007, do 13 de xuño, de subvencións 
de Galicia.

Terceiro. Bases reguladoras

Orde do 22 de decembro de 2016 pola que se establecen as bases reguladoras da sub-
vención a concellos de Galicia para a mellora das coleccións bibliográficas das bibliotecas 

ou axencias de lectura públicas municipais integradas na Rede de bibliotecas de Galicia e 
se procede á súa convocatoria para o ano 2017.

Cuarto. Importe

Destinarase un crédito total de 350.000 euros, con cargo á aplicación orzamentaria 
10.20.432A.760.1 dos orzamentos xerais da Comunidade Autónoma de Galicia para 2017.

Quinto. Prazo de presentación de solicitudes

Un mes desde o día seguinte ao da publicación deste extracto no Diario Oficial de Ga-
licia.

Santiago de Compostela, 22 de decembro de 2016

Román Rodríguez González 
Conselleiro de Cultura, Educación e Ordenación Universitaria

